Súðavíkurhreppur
Fundargerð
11. fundur sveitarstjórnar, kjörtímabilið 2014-2018
Árið 2015, mánudaginn 16. febrúar kl.17:00 var haldinn auka fundur í sveitarstjórn Súðavíkurhrepps í fundarsal Álftavers að Grundarstræti 3. 

Mætt voru Steinn Ingi Kjartansson, varamaður Önnu Lindar Ragnarsdóttur, Valgeir Scott,  Hulda Gunnarsdóttir, varamaður Sigmundar H. Sigmundssonar, Halldóra Pétursdóttir og Pétur G. Markan, sveitarstjóri sem jafnframt ritaði fundargerð. 

Fundur settur klukkan 17:00.
Engin athugasemd gerð við boðun fundarins.
Sveitarstjóri bauð viðstadda velkomna og mun stýra fundi í fjarveru oddvita og varaoddvita. Sveitarstjóri bauð fundarmönnum að ganga til umræðu um fyrsta lið á dagskrá.
Dagskrá:
1. Úthlutun byggðakvóta 2014 – 2015. Ósk um breytingu á áður samþykktum sérreglum sveitarstjórnar Súðavíkurhrepps. Bréf lagt fram frá útgerðarfélaginu Berg ehf.

2. Atvinnu, menningar og kynningarnefnd Súðavíkurhrepps – tillaga sveitarstjóra um að skipta nefndinni upp í tvær nefndir: Atvinnunefnd og Menningar og kynningarnefnd. Seinni umræða.

1. Bréf lagt fram til umræðu. Valgeir Scott ber upp tillögu að breytingu á áður samþykktum sérreglum sveitarstjórnar Súðavíkurhrepps frá 9. janúar á 9. fundi sveitarstjórnar sem hljóðuðu svona:

Ákvæði reglugerðar nr. 652 frá 4. júlí 2014 gildi um úthlutun byggðakvóta fyrir Súðavík með eftirfarandi viðauka/breytingum:

a)
b- liður 1 gr. breytist þannig:

Eru skráð í viðkomandi byggðarlagi 4. desember 2014. 

b) 
a-liður 1. gr. breytist þannig: 

Hafa leyfi til veiða í atvinnuskyni, sbr. 4. gr. laga nr. 116/2006 eða frístundaveiðileyfi skv. 2. tl. 4. mgr. 6. gr. sömu laga, við lok umsóknarfrests.

c)
Ákvæði 1. málsl. 1. mgr. 4. gr. breytist og verður: 

Skipting þess aflamarks, sem nú kemur í hlut byggðarlags, auk þess aflamarks byggðarlagsins 

sem kann að vera eftir af úthlutun fyrra fiskveiðiárs, skal að öðru leyti fara fram til einstakra fiskiskipa sem uppfylla skilyrði 1. gr., sbr. og reglur um sérstök skilyrði fyrir úthlutun byggðakvóta í einstökum sveitarfélögum sem ráðuneytið staðfestir samkvæmt 2.-3. gr., eftir því sem við á, á þann veg að 15% byggðakvóta Súðavíkur skal skipt jafnt milli þeirra fiskiskipa sem uppfylla skilyrði 1. gr. reglugerðarinnar og eru með frístundaveiðileyfi en 85% byggðakvótans í Súðavík skal skipt jafnt á önnur skip sem hafa leyfi til veiða í atvinnuskyni og uppfylla skilyrði 1. gr. reglugerðarinnar.

d)
6. gr. breytist og verður: 

a.) Ekki er heimilt að afhenda aflamark (byggðakvóta) fiskiskips út á afla annars skips í eigu eða leigu sömu aðila. 

b.) Ekki er heimilt að flytja rétt til úthlutunar aflamarks (byggðakvóta) milli skipa í eigu eða leigu sama lögaðila.

c.) Aflinn skal nema í þorskígildum talið jafnmiklu magni þess aflamarks sem þau fá úthlutað samkvæmt reglugerð þessari. 

Annað

Gerð er krafa um að úthlutuðum byggðakvóta verði landað í Súðavík til vinnslu og að aðilar skrifi undir slíkt samkomulag áður en til úthlutunar kemur. 
   Tillaga Valgeirs að breytingu á sérreglum hljómar svona:
Ákvæði reglugerðar nr. 652 frá 4. júlí 2014 gildi um úthlutun byggðakvóta fyrir Súðavík með eftirfarandi viðauka/breytingum:

a)
b- liður 1 gr. breytist þannig:

Eru skráð í viðkomandi byggðarlagi 4. desember 2014. 

b) 
a-liður 1. gr. breytist þannig: 

Hafa leyfi til veiða í atvinnuskyni, sbr. 4. gr. laga nr. 116/2006 eða frístundaveiðileyfi skv. 2. tl. 4. mgr. 6. gr. sömu laga, við lok umsóknarfrests.

c)
Ákvæði 1. málsl. 1. mgr. 4. gr. breytist og verður: 

Skipting þess aflamarks, sem nú kemur í hlut byggðarlags, auk þess aflamarks byggðarlagsins 

sem kann að vera eftir af úthlutun fyrra fiskveiðiárs, skal að öðru leyti fara fram til einstakra fiskiskipa sem uppfylla skilyrði 1. gr., sbr. og reglur um sérstök skilyrði fyrir úthlutun byggðakvóta í einstökum sveitarfélögum sem ráðuneytið staðfestir samkvæmt 2.-3. gr., eftir því sem við á, á þann veg að 15% byggðakvóta Súðavíkur skal skipt jafnt milli þeirra fiskiskipa sem uppfylla skilyrði 1. gr. reglugerðarinnar og eru með frístundaveiðileyfi en 85% byggðakvótans í Súðavík skal skipt jafnt á önnur skip sem hafa leyfi til veiða í atvinnuskyni og uppfylla skilyrði 1. gr. reglugerðarinnar.

d)
6. gr. breytist og verður: 

a.) Aflinn skal nema í þorskígildum talið jafnmiklu magni þess aflamarks sem þau fá úthlutað samkvæmt reglugerð þessari. 

Annað

Gerð er krafa um að úthlutuðum byggðakvóta verði landað í Súðavík til vinnslu og að aðilar skrifi undir slíkt samkomulag áður en til úthlutunar kemur. 
Breyting Valgeirs gerir ráð fyrir að efnisliðir a og b í D) lið falla niður í áður samþykktum sérreglum sveitarstjórnar Súðavíkurhrepps frá 9. janúar 2015.
Pétur Markan gerir grein fyrir atkvæði sínu og bókar eftirfarandi. 

Allt frá upphafi þessa máls hefur það verið afstaða sveitarstjóra að ná samkomulagi innan sveitarstjórnar um úthlutun byggðakvóta. Það er gríðarlega mikilvægt fyrir sveitarstjórn Súðavíkurhrepps að hún gangi einhuga og óklofin í gegnum þessa afgreiðslu. Í tvígang hefur tillaga sveitarstjóra, eins í bæði skiptin, að sérreglum verið samþykkt með öllum greiddum atkvæðum innan sveitarstjórnar. Í bæði skiptin opnaði sveitarstjóri umræðuna á að hann væri opinn fyrir breytingum, væru þær vel rökkstuddar og sveitarfélaginu til framdráttar. Í hvorugt skiptið kom fram tillaga að breytingu á framlögðum sérreglum sveitarstjóra.
Nú hefur komið fram tillaga frá Valgeiri Scott að breytingu á áður samþykktum sérreglum sveitarstjórnar. Sveitarstjóri styður tillöguna á tveimur forsendum. Annars vegar að sátt sé um hana í sveitarstjórn og sveitarstjórn sé einhuga í afgreiðslunni. Hins vegar að þessi breyting er í takt við úthlutunarreglur ráðuneytisins, en það er skoðun sveitarstjóra að á næstkomandi fiskveiðiári, fái sveitarfélagið úthlutaðan byggðakvóta, verði stuðst við úthlutunarreglur ráðuneytisins. Með því fái fáist meiri stöðugleiki á byggðakvótaúthlutun, sem gefur útgerðarmönnum í Súðavíkurhreppi meiri möguleika á að gera lengri og stöðugri áætlanir í sínum rekstri. 
Tillaga Valgeirs að breytingu á áður samþykktum sérreglum sveitarstjórnar Súðavíkurhrepps borin upp til samþykktar. Tillagan er samþykkt með öllum greiddum atkvæðum.
2. Tillaga sveitarstjóra er samþykkt með öllum atkvæðum í seinni umræðu og fundurinn felur honum að vinna tillögu að nefndarfólki í báðar nefndir fyrir næsta sveitarstjórnarfund.
Fundi slitið kl. 17:50
Steinn Ingi Kjartansson                              Valgeir Scott
Hulda Gunnarsdóttir                                   Halldóra Pétursdóttir         
                        Pétur G. Markan, sveitarstjóri

